ԱՄՓՈՓԱԹԵՐԹ
 «ՇԻՐԱԿԻ ՄԱՐԶԻ ՍՈՑԻԱԼԱՊԵՍ ԱՆԱՊԱՀՈՎ ԸՆՏԱՆԻՔՆԵՐԻՆ ՎԱՌԵԼԱՓԱՅՏԻ ՏՐԱՄԱԴՐՄԱՆ ՄԱՍԻՆ» ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 
10 Փետրվար 2021 15:13 N /27.3/3000-2021
	[bookmark: _GoBack]Նախագծի նախաբանում «11-րդ հոդվածի 3-րդ մասը» բառերն առաջարկում ենք փոխարինել «11-րդ հոդվածը» բառերով՝ նկատի ունենալով, որ «Սոցիալական աջակցության մասին» օրենքի 11-րդ հոդվածի 3-րդ մասը վերաբերում է բնաիրային օգնության տրամադրման կարգի և պայմանների սահմանմանը, իսկ ներկայացված նախագիծը վերաբերում է սոցիալապես անապահով ընտանիքներին վառելափայտի տրամադրմանը: Բացի այդ, անհրաժեշտ է նկատի ունենալ, որ Նախագծի վերնագիրը չի համապատասխանում բովանդակությանը, ուստի անհրաժեշտ է Նախագիծը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին, մասնավորապես՝ անհրաժեշտ է նախատեսել վառելափայտի տրամադրման վերաբերյալ դրույթ:

	Ընդունվել է մասամբ
	Նախաբանը խմբագրվել է

	
	Նախագծի 2-րդ կետի 2-րդ ենթակետը հստակեցման կարիք ունի՝ պարզ չէ, թե Հայաստանի Հանրապետության աշխատանքային և սոցիալական հարցերի նախարարը Նախագծով նախատեսված՝ սոցիալական աջակցության տրամադրման ֆինանսական նպատակով ինչ պետք է կատարի
	Ընդունվել է
	Ենթակետը խմբագրվել է

	ՀՀ ֆինանսների նախարարություն 
10 Փետրվար 2021 14:38  N 01/8-3/1778-2021
	1. Առաջարկում ենք Նախագծի 2-րդ կետի 2-րդ ենթակետում նշված «վերաբերյալ» բառից հետո լրացնել «ներկայացնել առաջարկություն» բառերը:

	Ընդունվել է
	Նախագիծը խմբագրվել է

	
	2. Նախագծի 3-րդ կետով հանձնարարվում է Շիրակի մարզպետին, առաջարկվում է Գյումրու համայնքի ղեկավարին՝ որոշման 2-րդ կետով սահմանված ցուցակը ստանալուց հետո 5-օրյա ժամկետում սոցիալական աջակցության տարածքային գործակալությունների (բաժինների) միջոցով շահառուներին տեղեկացնել իրենց վառելափայտ ստանալու իրավունքի մասին: Այս կապակցությամբ հայտնում ենք, որ Նախագծից և կից ներկայացված հիմնավորումից պարզ չէ՝ ինչ եղանակով է իրականացվելու քաղաքացիների՝ վառելափայտ ստանալու իրավունքի մասին տեղեկացումը: 
	Ընդունվել է
	Հիմնավորումը խմբագրվել է

	ՀՀ տարածքային կառավարման և ենթակառուցվածքների նախարարություն
10 Փետրվար 2021 15:10 N ՍՊ/15.3/3138-2021
	1. Նախագծի 2-րդ կետով հանձնարարվում է ՀՀ աշխատանքի և սոցիալական հարցերի նախարարին սոցիալական աջակցության տրամադրման ֆինանսավորման նպատակով 2021 թվականի պետական բյուջեում վերաբաշխում կատարել, սակայն նախագծում սահմնաված չէ թե գումարը ու՞մ է տրամադրվելու կամ ո՞ր մարմինն է վճարելու «Հայանտառ» ՊՈԱԿ-ին։ 
Ելնելով վերոգրյալից` առաջարկում ենք, որ վառելափայտի գումարը տրամադրվի ՀՀ աշխատանքի և սոցիալական հարցերի նախարարությանը, վերջինս էլ կտրամադրի «Հայանտառ» ՊՈԱԿ-ին։
	Ընդունվել է ի գիտություն, 
Նշված հարցերը կարգավորվելու են  Հայաստանի Հանրապետության 2021 թվականի պետական բյուջեում վերաբաշխում կատարելու վերաբերյալ առաջարկության մեջ
	

	
	2. Նախագծում սահմանված չէ, թե ՀՀ Շիրակի մարզպետը կամ Գյումրի համայնքի ղեկավարը ե՞րբ և ու՞մ կողմից են ստանալու վառելափայտը
	Ընդունվել է ի գիտություն, 
Նշված հարցերը կարգավորվելու են  Հայաստանի Հանրապետության 2021 թվականի պետական բյուջեում վերաբաշխում կատարելու վերաբերյալ առաջարկության մեջ
	

	ՀՀ շրջակա միջավայրի նախարարություն
10 Փետրվար 2021 15:15 N 1/17.2/982-2021
	1-ին կետի 3-րդ ենթակետը խմբագրել հետևյալ բովանդակությամբ․
«3) վառելափայտը Շիրակի մարզպետարանին տրամադրում է «Հայանտառ» պետական ոչ առևտրային կազմակերպությունը՝ կնքելով կլոր փայտանյութի առուվաճառքի պայմանագիր»․ 
	Ընդունվել է 
	Ենթակետը խմբագրվել է

	
	3-րդ կետի 2-րդ ենթակետից հանել «դրանում ընդգրկելով անտառտնտեսության համապատասխան մասնագետին՝ տրամադրվող վառելափայտի ծավալի չափման նպատակով» բառերը, հաշվի առնելով, որ վառելափայտի ծավալի չափման աշխատանքը մասնագիտական աջակցություն չի համարվում․
	Չի ընդունվել, քանի որ մարզպետարանի աշխատողները  վառելափայտի ծավալի չափման հմտություններ ունենալու պարտավորություն չունեն
	

	
	3-րդ կետի 3-րդ ենթակետը հստակեցման կարիք ունի, մասնավորապես վառելափայտի տեղափոխման մասով, հաշվի առնելով, որ «Հայանտառ» ՊՈԱԿ-ը տեղափոխման համար անհրաժեշտ ֆինանսական և տրանսպորտային միջոցներ չունի
	Ընդունվել է ի գիտություն, 
Նշված հարցերը կարգավորվելու են  Հայաստանի Հանրապետության 2021 թվականի պետական բյուջեում վերաբաշխում կատարելու վերաբերյալ առաջարկության մեջ
	

	
	3-րդ կետի 6-րդ ենթակետից  հանել «Շրջակա միջավայրի նախարարության անտառային կոմիտե» բառերը, հիմք ընդունելով 1-ին կետի 3-րդ ենթակետի առաջարկը
	Ընդունվել է
	Ենթակետը խմբագրվել է



